
ANNOTATSIYA 

Ushbu maqolada diskret matematika va matematik mantiq fanining muhim 

mavzularidan biri hisoblanuvchi «Predikatlar mantig’i» bobi mavzularini talabalarga 

mazmunli tushuntirishda samarali yondashuvlar va amaliy mashg’ulot darslarida 

foydalanish mumkin bo’lgan zamonaviy metodlar, ularning afzalligi va kamchiliklari 

haqida fikr yuritilgan. 

 Kalit so’zlar: Predikatlar mantig’i, «Uchta to’g’ri, bitta noto’g’ri» metodi, 

«Everest» metodi. 

ABSTRACT 

This article discusses effective approaches and modern methods that can be used 

in practical lessons, their advantages and disadvantages in the meaningful explanation 

of the topics of the chapter «Logic of predicates», which is one of the most important 

topics in discrete mathematics and mathematical logic. 

 Keywords: Logic of predicates, «Three right, one wrong» method, «Everest» 

method. 

 

 KIRISH  

Ma’lumki, mulohazalar algebrasida o’zgaruvchi mulohazalarning qabul qilishi 

mumkin bo’lgan qiymatlari ustida tekshirishlar olib boriladi. Bunda biz 

mulohazalarning ichki strukturasi, ma’no-mazmuni bilan qiziqmasdan, uning bo’lishi 

mumkin bo’lgan chin va yolg’on qiymatlari ustida tekshirishlar olib boramiz. Bu esa 

http://www.scientificprogress.uz/
mailto:gulruxsayliyeva1306@gmail.com
mailto:gulruxsayliyeva1306@gmail.com


SCIENTIFIC PROGRESS VOLUME 2 ǀ ISSUE 1 ǀ 2021 

ISSN: 2181-1601 
 

Uzbekistan                              www.scientificprogress.uz  Page 553 

mantiqni to’la, mukammal o’rganishda torlik qiladi. Ushbu muammo mulohazalar 

algebrasini o’z ichiga olgan va har bir mulohazaning ichki strukturasini «subyekt» va 

«predikat» qismlariga ajratib o’rganadigan «Predikatlar mantig’i» yaratlishi bilan hal 

qilindi. Predikatlar mantig’i elementar mulohazani qiymatini aniqlashda, ma’no-

mazmundan kelib chiqqan holda, agar predikat haqiqatda subyektga xos bo’lsa, chin 

qiymatga, subyektga xos bo’lmasa, yolg’on qiymat qabul qiladi. Ushbu maqolada 

predikatlar mantig’i, undagi mantiqiy amallarning bajarilish tartibi, amallarni bajarishda 

samarali yondashuvlar bayon qilinadi.  

 

ADABIYOTLAR TAHLILI VA METODOLOGIYA  

Aytish joizki, muallif tomonidan ushbu yo’nalishda va uni tadbiqlari bo’yicha 

maqolalar [1-3] chop qilingan. 

1-Ta’rif. Biror 𝑀 to’plamda aniqlangan va {0,1} to’plamdan qiymat qabul 

qiluvchi, bir o’zgaruvchili 𝑃(𝑥) funksiya bir joyli, ( bir o’rinli) predikat deb nomlanadi 

va 𝑃(𝑥) kabi belgilanadi. 

Predikat albatta o’zi aniqlanayotgan to’plamda tekshiriladi. To’plamning ba’zi 

qiymatlarida chin, ba’zilarida yolg’on qiymat qabul qiladi. Qaralayotgan predikat o’zi 

aniqlanayotgan to’plamning barcha qiymatlarida rost bo’lsa, shu to’plamda aynan chin, 

barcha qiymatlarida yolg’on bo’lsa, shu to’plamda aynan yolg’on predikat deb 

nomlanadi.  

 1-Misol. 𝑀 = {5,6,7,8,9} to’plamda 𝑃(𝑥): «𝑥 < 5» predikat aynan chin, 

𝑄(𝑥): «𝑥 < 5" predikat esa aynan yolg’ondir. 𝑇(𝑥): «𝑥 ⋮ 4» predikat esa = 8 bo’lganda 

chin, qolgan barcha qiymatlarda yolg’on bo’ladi.  

 2-Ta’rif. Biror 𝑀 to’plamda aniqlangan va {0,1} to’plamdan qiymat qabul 

qiluvchi, ikki o’zgaruvchili 𝑃(𝑥, 𝑦) funksiya ikki joyli, ( ikki o’rinli) predikat deb 

nomlanadi va 𝑃(𝑥, 𝑦) kabi belgilanadi. 

Xuddi shunga o’xshash ravishda 𝑛 joyli predikat ham ta’riflanadi. Predikatning 

qiymatini topishda biz uning rost yoki yolg’on bo’lish holatlarini, chinlik jadvalini 

tekshirmaymiz. Predikat o’zi aniqlanayotgan to’plamdan biror qiymatni olganida u 

elementar mulohazaga aylanadi. Ushbu mulohazaning predikati (xususiyati) subyektga 

xos bo’lsa, uning qiymti o’zgarmas, doim chin bo’ladi, aksincha bo’lganda o’zgarmas 

aniq yolg’on bo’ladi.  

 2-Misol. 𝑃(𝑥): «𝑥 −  𝑗𝑢𝑓𝑡 𝑠𝑜𝑛» predikat 𝑀 = {1,2,3,4,5} to’plamda berilgan 

bo’lsin. 𝑥 = 1 bo’lganida 𝑃(1): «1 −  𝑗𝑢𝑓𝑡 𝑠𝑜𝑛» degan mulohaza hosil bo’ladi. 

Mulohazaning predikat qismi juft sonlik xususiyati. Bu esa mulohaza subyekti 1 ga xos 

emas. Demak 𝑃(1) mulohaza doim yolg’ondir. Predikatlar mantig’ida mulohazalar 

algebrasidan farqli ravishda qo’shimcha ikkita amal, kvantorlar mavjud bo’lib, 

kvantorlar predikatni to’plamning barcha elementlariga birdaniga bog’liq bo’lgan 

elementar mulohazaga aylantiradi.  

 ∀ −umumiylik kvantori. ∀𝑥𝑃(𝑥) – to’plamning barcha 𝑥 larida 𝑃(𝑥) chin bo’lsa, 

∀𝑥𝑃(𝑥) = 1, to’plamning kamida bitta 𝑥 da yolg’on bo’lsa, ∀𝑥𝑃(𝑥) = 0 ga erishadi.  

 3-Misol. 𝑀 = 𝑅 bo’lsin. 𝑃(𝑥): «𝑥2 ≥ 0» uchun ∀𝑥𝑃(𝑥) = 1;  

 𝑄(𝑥): «𝑥2 > 0» bo’lganda esa ∀𝑥𝑃(𝑥) = 0 ga erishadi.  

 ∃ - mavjudlik kvantori. 𝑀 to’plamning kamida bitta o’zgaruvchisida chin bo’lsa, 

chin; birorta ham o’zgaruvchisida chin bo’lmasa, yolg’on bo’ladi.  

4-Misol. 𝑀 = 𝑅 bo’lsin. 𝐾(𝑥): «𝑥2 ≤ 0» uchun 𝑥 = 0 bo’lganida 𝐾(0) = 1 

bo’lgani uchun ∃𝑥𝑃(𝑥) = 1 bo’ladi. 𝑇(𝑥): «𝑥2 < 0» predikat esa to’plamning birorta 

qiymatida ham rost bo’lmaydi. Shu tufayli ham ∃𝑥𝑃(𝑥) = 0 bo’ladi. Predikatlar ustida 

ham xuddi mulohazalardek ¬,∧,∨, →, ↔ amallari bajariladi. Bu amallarni bajarishda 

predikatning chin bo’ladigan o’zgaruvchilari to’plami 𝐼𝑝 ni topish masalasi hal qilinadi. 

Qaralayotgan 2 ta mulohaza 𝑀 va 𝐾 to’plamlarda aniqlangan bo’lsa, ularning ¬,∧,∨, →

, ↔ amallari bu to’plamlarning 𝑀 ∩ 𝐾 kesishmasidagina aniqlanadi. Amallar 

quyidagicha ta’riflanadi: 

 𝑀 to’plamda aniqlangan 𝑃(𝑥) va 𝐾 to’plamda aniqlangan 𝑄(𝑥) predikatlarning 

konyunksiyasi, dizyunksiyasi, implikatsiyasi faqatgina 𝑀 ∩ 𝐾 da aniqlangan bo’lib,  

 Konyunksiya – faqatgina ikkala predikat ham chin bo’lganda chin, qolgan barcha 

hollarda yolg’on bo’ladigan; 

 Dizyunksiya – faqatgina ikkala predikat ham yolg’on bo’lgandagina yolg’on, 

qolgan barcha hollarda rost bo’ladigan; 

 Implikatsiya – faqatgina 1-predikat chin va 2-predikat yolg’on bo’lgandagina 

yolg’on, qolgan barcha hollarda rost bo’ladiganpredikatga aytiladi.  

 Inkor - 𝑀 to’plamda berilgan 𝑃(𝑥) – predikatning inkori deb, faqatgina 𝑀 

to’plamda aniqlanib, 𝑃(𝑥) chin bo’lganda yolg’on, yolg’onbo’lganda chinbo’ladigan 

predikatga aytiladi.  

 Predikatlar ustida mantiqiy amallarni bajarishda samarali yondashuv uchun 

avvalambor amalning chinlik holati kammi, yoki yolg’onlik holati kamroqmi shuni 

aniqlashtirib olamiz. Masalan, konyunksiyani chinlik holati, dizyunksiya va 

implikatsiyani yolg’onlik holati kamdir. Shu sababli konyunksiyaning to’g’ridan-to’g’ri 

chinlik to’plamini topamiz.  

 Misol. 𝑀 = {1, 2, 3, 4, 5, 6, 7, 8, 9} to’plamda 𝑃(𝑥) ∶  «𝐸𝐾𝑈𝐵 (5, 𝑥)  = 1» 

𝑄(𝑥): «𝑥» – juft son predikatlari uchun 

𝑃(𝑥) ∧ 𝑄(𝑥):  «5 bilan o’zaro tub bo’lgan juft sonlar»  bo’lib, 

𝐼𝑃∧𝑄 = {2, 4, 6, 8} 

bo’ladi. Dizyunksiyaning chinlik holati ko’pligi tufayli, uning to’g’ridan-to’g’ri chinlik 

to’plamini topish qulay emas. Shu sababli biz dizyunksiyaning nol bo’ladigan 𝑥 lar 

to’plamini topib, berilgan to’plamdan ayiramiz. Qolgan barcha o’zgaruvchilarda 

dizyunksiya chin bo’ladi.  

𝐼𝑃∨𝑄 = 𝑀\ 𝐼𝑃∨𝑄̅̅ ̅̅ ̅̅ = 𝑀\𝐼�̅�∧�̅� bo’lib, 

𝑃(𝑥)̅̅ ̅̅ ̅̅ ∧ 𝑄(𝑥)̅̅ ̅̅ ̅̅ ̅: «5 ga bo’linadigan toq sonlar»   

𝐼𝑃∨𝑄 = 𝑀\{5} = {1, 2, 3, 4, 6, 7,8,9} 

Implikatsiyaning chinlik to’plamini topishda ham xuddi shunday yondashamiz.  

𝐼𝑃→𝑄 = 𝑀\ 𝐼�̅�∨𝑄̅̅ ̅̅ ̅̅ = 𝑀\𝐼𝑃∧�̅� 

𝑃(𝑥) ∧ 𝑄(𝑥)̅̅ ̅̅ ̅̅ ̅: «5 ga bo’linmaydigan toq sonlar»   

𝐼𝑃∨𝑄 = 𝑀\{1,3,7,9} = { 2, 4, 6, 8} 

Ushbu bob mavzularining amaliy mashg’ulotlarini mazmunli va qiziqarli 

tashkillashtirishda bir qancha metodlardan, xususan, «Uchta to’g’ri, bitta noto’g’ri» 

metodidan, «Everest» metodidan foydalanish samarali natija beradi. «Uchta to’g’ri, bitta 

noto’g’ri» metodida har bir talaba bittadan qog’oz olib, unga o’tilgan mavzuga oid 3 ta 

to’g’ri va 1 ta noto’g’ri ma’lumotlar (qoida, formula) yozadi va o’zining partadoshi 

bilan almashtiradi. Har bir talaba olgan varaqchasidagi to’gri va noto’g’ri javoblarni 

ajratib, ularga maxsus belgi qo’yishi kerak. Varaqlar yana o’zaro almashtiriladi va 

tekshiriladi. Olingan natijalar o’qituvchi ishtirokida tahlil qilinadi. Metoddan turlicha 

usullarda foydalanishimiz mumkin. Masalan, metodning ikkinchi xil talqini sifatida 

undan quyidagicha foydalanamiz. Har darsda o’qituvchi tomonidan shunaqa 

varaqchalardan 10 tacha tayyorlanib, ixtiyoriy 10 ta talabaga tarqatiladi. Ular to’g’ri va 

noto’g’ri ma’lumotlarni ajratishgach, bosha talabalaga tarqatilib tekshirtiriladi. Javoblar 

auditoriya bilan birgalikda tahlil qilinadi. 

 

MUHOKAMA  

 Ushbu metodning afzalliklari: kuzatuvchanlikni rivojlantiradi, axborotni tanlab 

olish ko’nikmasini shakllantiradi, o’z fikrini dalillab, aniq-ravon ifodalashga o’rgatadi. 

 Kamchiliklari: Biroz vaqtni ko’proq talab qilinadi.  

Masalan, predikatlar mantig’ining teng kuchli formulalari mavzusini mustahkamlashda 

varaqchalar quyidagicha tayyorlanishi mumkin. 

 

№ Ma’lumotlar  yoki ? 

1 ∀𝑥𝑃(𝑥)̅̅ ̅̅ ̅̅  ≡  ∃𝑥𝑃(𝑥)̅̅ ̅̅ ̅̅    

2 ∃𝑥𝑃(𝑥)̅̅ ̅̅ ̅̅  ≡ ∃𝑦𝑃(𝑥)  ? 

3 ∀𝑥(𝑃(𝑥, 𝑦) ∧ 𝑄(𝑧, 𝑥)) ≡ ∀𝑥𝑃(𝑥, 𝑦) ∧ ∀𝑥𝑄(𝑧, 𝑥)   

4 ∃𝑦(𝑃(𝑦) ∨ 𝐶) ≡ ∃𝑦𝑃(𝑦) ∨ 𝐶   

 

 Amaliy mashg’ulot darslarini yanada qiziqarli tashkillashtirishda «Everest» 

metodidan foydalanish ham mumkin. Bunda doskada baland va chiroyli tog’ 

cho’qqisining rasmi tasvirlangan bo’ladi. Tog’ cho’qqisiga olib chiquvchi uch xil yo’l 

tasvirlangan bo’lib, yo’lning har bir so’qmog’ida orqasiga maxsus javob yozilgan savol 

nomeri joylashtirilgan bo’ladi. Nomerlar yo’llarga mos ravishda uch xil rangli 

qog’ozlarda bo’ladi. Oldindan talabalar uchta guruhga bo’lingan bo’lishadi. Guruhlarga 

uch xil rangdagi orqasiga maxsus nomer savoli yozilgan varaqchalar tarqatiladi. Bir 

kishi doskada javoblarni tekshirib turadigan bo’lib, u nomer orqasidagi javob bilan 

guruh topgan javobi bir xil bo’lsa nomer ustiga yuqoriga yo’nalgan strelkani, noto’g’ri 

bo’lsa pastga yo’nalgan strelkani yopishtiradi. Belgilangan vaqtdan so’ng har bir 

yo’ldagi yuqoriga yo’nalgan strelkalar sanab chiqiladi va g’olib guruh aniqlanadi. 

 

NATIJA 

 Metodning afzalliklari: Ushbu metod talabalarning fanga nisbatan qiziqishini 

oshiradi, guruh uchun ma’suliyatli bo’lishga o’rgatadi. Erkin, aniq va to’g’ri fikrlashga, 

o’zi aytayotgan fikrini dalillashga moslashib, xató qilib qo’ygan taqdirda, to’g’ri javob, 

to’g’ri yondashuv yaxshi esida qoladi. Natijada fan yuzasidan bilimlari yanada 

mustahkamlanadi.  

 Metodning kamchiliklari: deyarli aniqlanmagan. Faqat o’qituvchidan ozgina 

izlanish talab qiladi. 

Tog’ so’qmoqlariga quyidagicha savollarni joylashtirishimiz mumkin: 

1. Quyidagi bul funksiyasini Jegalkin ko’phadiga yoying 

𝑥 ↔ 𝑧 ∧ 𝑦̅̅ ̅̅ ̅̅̅̅ ̅̅ ̅̅ ̅̅ ̅̅ ̅̅ ̅ → 𝑧 

2. Ushbu kvantorli predikat formulasini inkorini toping 

∀𝑥𝑃(𝑥, 𝑦) ∧ ∀𝑥𝑄(𝑥)̅̅ ̅̅ ̅̅ ̅̅ ̅̅ ̅̅ ̅̅ ̅̅ ̅̅ ̅̅ ̅̅ ̅̅ ̅̅ → 𝐶 

3. Predikatlar algebrasidagi umumiylik kvantorini ta’riflang.  

4. Predikatlar algebrasining deyarli normal shakldagi formulasi bilan normal 

shakldagi formulasini farqini tushuntirib bering. 

 

XULOSA  

Ma’lumki, hozirgi vaqtda mamlakatimiz Prezidenti tomonidan matematika fani 

va uni amaliyotda qo’llashni rivojlantirishga katta ahamiyat berilib, bir qator qarorlar 

imzolangan. Qarorlar ijrosini ta’minlashning negizida albatta fanni talabalarga ilg’or 

pedagogik texnologiyalardan foydalanib o’rgatish yotadi. Mazkur yo’nalishda bir qator 

ilmiy izlanishlar [4-18] olib borilgan. Matematikani biologiyada qo‘llash bo‘yicha ilmiy 

izlanishlar [19] maqolada olib borilgan. 

Muallifning fikricha, ushbu maqolada diskret matematika va matematik mantiq 

fani bo’yicha olib borilgan izlanishlarni differensial tengamalar fanini o’qitishda ham 

qo’llanilsa, talabalarning [20-30] dagi ilmiy natijalarni o’rganishlarida qulayliklar 

tug’diradi. 

